
ԱՄՓՈՓԱԹԵՐԹ
«ԳԵՐՄԱՆԱԿԱՆ ՄԻՋԱԶԳԱՅԻՆ ՀԱՄԱԳՈՐԾԱԿՑՈՒԹՅԱՆ ԸՆԿԵՐՈՒԹՅՈՒՆ (ԳՄՀԸ/GIZ) ՍՊԸ-Ի ԵՎ ՎԵՐԱԿԱՆԳՆՄԱՆ ՎԱՐԿԵՐԻ ԲԱՆԿԻ (ՎՎԲ/KFW) ՏԵՂԱԿԱՆ ԳՐԱՍԵՆՅԱԿՆԵՐ ՀԻՄՆԵԼՈՒ ՎԵՐԱԲԵՐՅԱԼ» ՀԱՅՏԱԳՐԵՐԻ ՓՈԽԱՆԱԿՄԱՆ ՁԵՎՈՎ ԿՆՔՎԱԾ ՀԱՄԱՁԱՅՆԱԳՐԻ ՎԱՎԵՐԱՑՄԱՆ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ 
ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	1. ՀՀ ֆինանսների նախարարություն
	25.04.2023

	
	N 01/5-2/8089-2023

	2023թ․ մարտի 2-ին ստորագրված «Գերմանական միջազգային համագործակցության ընկերություն (ԳՄՀԸ/GIZ) ՍՊԸ-ի և Վերականգնման վարկերի բանկի (ՎՎԲ/KfW) տեղային գրասենյակներ հիմնելու վերաբերյալ» համաձայնագրով Հայաստանի Հանրապետության համար ֆինանսական պարտավորություններ նախատեսող դրույթներ առկա չեն:
	Ընդունվել է ի գիտություն։

	2.  ՀՀ արդարադատության նախարարություն
	11.04.2023թ․

	
	N / /14.2/17836-2023

	Համաձայնագրում առկա են տարաբնույթ մեկնաբանությունների տեղիք տվող ձևակերպումներ, որոնք կարգավորված չեն ներպետական օրենսդրությամբ: 
	Ընդունվել է ի գիտություն։

	Համաձայնագրում թեև առկա չեն օրենքի փոփոխություն կամ նոր օրենքի ընդունում նախատեսող նորմեր, սակայն այն պարունակում է Հայաստանի Հանրապետության օրենքին հակասող նորմեր:
	Ընդունվել է ի գիտություն։

	Միաժամանակ հայտնում ենք, որ Համաձայնագիրը ենթակա է վավերացման ՀՀ Ազգային ժողովի կողմից՝ համաձայն ՀՀ Սահմանադրության 116-րդ հոդվածի 1-ին մասի  5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 5-րդ կետերի դրույթներով, իսկ ֆինանսական կամ գույքային պարտավորություններ նախատեսելու դեպքում՝ նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթներով:
	Ընդունվել է ի գիտություն։

	3.  ՀՀ տարածքային կառավարման և ենթակառուցվածքների նախարարություն
	10.04.2023թ․

	
	N  ԳՍ//10330-2023

	ՀՀ տարածքային կառավարման և ենթակառուցվածքների նախարարությունը ԳԴՀ կառավարության անունից ներկայացված «Գերմանական Միջազգային համագործակցության ընկերություն (ԳՄՀԸ/GIZ) ՍՊԸ-ի և Վերականգնման վարկերի բանկի (ՎՎԲ/KfW) տեղային գրասենյակներ հիմնելու վերաբերյալ» համաձայնագրի նախագծի վերաբերյալ  առարկություններ և առաջարկություններ չունի։
	Ընդունվել է ի գիտություն։

	4. ՀՀ արտաքին գործերի նախարարություն
	17.04.2022թ․

	
	N   1111/19402-23

	2022թ. դեկտեմբերի 13-ին և 2023 թվականի փետրվարի 15-ին հայտագրերի փոխանակման ձևով կնքված «Գերմանական Միջազգային համագործակցության ընկերություն (ԳՄՀԸ/GIZ) ՍՊԸ-ի և Վերականգնման վարկերի բանկի (ՎՎԲ/KFW) տեղական գրասենյակներ հիմնելու վերաբերյալ» համաձայնագրի հաստատումը կամ վավերացումը Հայաստանի Հանրապետության վարած արտաքին քաղաքականության առումով նպատակահարմար է։
	Ընդունվել է ի գիտություն։

	5.  ՀՀ ներքին գործերի նախարարություն
	17.04.2022թ․

	
	N    5/2/46501-23

	Նախագծի 7-րդ կետի «զ» ենթակետով սահմանվում է հետևյալը. «Հայաստանի Հանրապետության Կառավարությունը գրասենյակների գործունեության առնչությամբ մատուցում է հետևյալ ծառայությունները.
զ) աջակցում է կատարող կազմակերպությունների դիմումներին, որոնք վերաբերում են գրասենյակների աշխատակիցների աշխատանքի թույլտվություններին, ինչպես նաև կացության անհրաժեշտ թույլտվություններին և վիզաներին։
Գտնում ենք, որ հստակեցման կարիք ունի՝ ինչ դիմումներ է հաստատելու կամ աջակցելու ՀՀ կառավարությունը, արդյոք  հաստատված դիմումները համարվելու են Հայաստանի Հանրապետությունում օրինական բնակությունը հավաստող փաստաթուղթ կամ կացության կարգավիճակ, անհրաժեշտ է լինելու արդյոք տրամադրել բնակության օրինականությունը հավաստող այլ փաստաթուղթ։ Այն դեպքում, եթե Կառավարության կողմից հաստատված դիմումը պետք է հիմք ընդունվի կացության կարգավիճակ տրամադրելու վարույթ հարուցելու համար, ապա անհրաժեշտ է հստակեցնել դիմումների հաստատման ընթացակարգը, ինչպես պետք է կազմակերպվի հաստատումից հետո կացության կարգավիճակի և վիզայի տրամադրման գործընթացը։
	Ընդունվել է ի գիտություն։

	Ներկայացված նախագծի 7-րդ կետի  «է» ենթակետում «ընտանիքի անդամ» հասկացության մեջ ընդգրկված անձանց շրջանակում, որում ի թիվս այլնի, որպես ընտանիքի անդամ են հանդիսանում փորձագետի «ամուսնացած զուգընկերները, ոչ գրանցված զուգընկերները և երեխաները, որոնք այդ մասնագետի հետ ապրում են նույն հարկի տակ, ինչպես նաև այն անձինք, որոնք ապրում են մասնագետի հարկի տակ, և որոնց հանդեպ մասնագետն ունի բարոյական պարտավորություններ , կամ որոնց հետ դեռևս Հայաստանի Հանրապետությունում գործուղման պահին ապրել է միևնույն հարկի և խնամքի տակ, և այդ անձինք չեն համարվում մասնագետի կողմից վարձված աշխատող։ Երեխաներ համարվում են նաև մասնագետի ... գրանցված զուգընկերոջ կամ չգրանցված զուգընկերոջ որդեգրած երեխաները...։.»։ 
Նման պայմաններում անհասկանալի է, ինչպես է որոշվելու, ում կողմից է հաստատվելու չամուսնացած զուգընկերներ ունենալու և այդ անձանց հետ բնակվելու հանգամանքը և ինչ փաստաթուղթ է տրամադրվելու նշված փաստը հավաստելու համար։ Նույն առարկությունը վերաբերում է նաև «այն անձինք, որոնք ապրում են մասնագետի հետ նույն հարկի տակ, և որոնց հանդեպ մասնագետն ունի բարոյական պարտավորություններ» հասկացությանը, ովքեր են հանդիսանալու այդ անձինք, ինչ փաստաթղթով և ում կողմից է հաստատվելու «բարոյական պարտավորություն» ունենալու հանգամանքը։
Հստակեցման կարիք ունի նաև «նույն հարկի տակ ապրող» հասկացությունը, այսինքն, ում կողմից և ինչ փաստաթղթով պետք է հավաստվի նույն հարկի տակ ապրելու հանգամանքը։  
Այս պարագայում, նախագծով առաջարկվող ձևակերպումը կիրառելի չէ նաև «Օտարերկրացիների մասին» օրենքի 15-րդ հոդվածի 1-ին մասի «գ» կետի շրջանակներում, որպես ընտանիքի անդամ դիտարկելու և կացության կարգավիճակ տրամադրելու համար։ 
Ներկայացված առաջարկները վերաբերում են  նաև Նախագծի 7-րդ կետի «ը» ենթակետին՝ կացության կարգավիճակ տրամադրելու մասով։
Հայտնում ենք նաև, որ նույնաբովանդակ դիրքորշում Անձնագրային և վիզաների վարչությունը ներկայացրել է 16..08.2022թ. թիվ Ն/8/106169-22 գրությամբ։
Անհրաժեշտ է նաև նշել, որ ՀՀ Սահմանադրությամբ և ՀՀ ընտանեկան օրենսգրքով միմյանց հետ իրենց կամքի ազատ արտահայտությամբ ամուսնանալու և ընտանիք կազմելու իրավունք ունեն ամուսնական տարիքի հասած կինը և տղամարդը, իսկ «զուգընկեր» եզրույթ սահմանված չէ։
	Ընդունվել է ի գիտություն։

	6. ՀՀ   պետական եկամուտների կոմիտե
	13.04.2023թ․

	
	N 01/5-4/21992-2023

	«Գերմանական միջազգային համագործակցության ընկերություն» ՍՊԸ-ի (GIZ) և Վերականգնման վարկերի բանկի (KfW) տեղական գրասենյակներ հիմնելու վերաբերյալ հայտագրերի փոխանակմամբ ստորագրված համաձայնագրի կապակցությամբ հայտնում ենք, որ ՀՀ պետական եկամուտների կոմիտեն չի հանդիսանում «Միջազգային պայմանագրերի մասին» ՀՀ օրենքի 11-րդ հոդվածի դրույթներին համաձայն եզրակացություն տրամադրող մարմին։
	Ընդունվել է ի գիտություն։

	7. ՀՀ    աշխատանքի և սոցիալական հարցերի նախարարություն
	14.04.2023թ․

	
	N ՆՄ/ԱՆՄ-2-1/8963-2023

	«Գերմանական Միջազգային համագործակցության ընկերության (ԳՄՀԸ/GIZ) ՍՊԸ-ի և Վերականգնման վարկերի բանկի (ՎՎԲ/KfW) տեղային գրասենյակներ հիմնելու վերաբերյալ» համաձայնագիրը վավերացնելու առնչությամբ ՀՀ աշխատանքի և սոցիալական հարցերի նախարարությունն իր իրավասությունների շրջանակներում դիտողություններ և առաջարկություններ չունի։
	Ընդունվել է ի գիտություն։

	8. ՀՀ Բարձր տեխնոլոգիական արդյունաբերության նախարարություն
	18.04.2023թ․

	
	N 01/15.1/3842-2023

	ՀՀ բարձր տեխնոլոգիական արդյունաբերության նախարարության իրավասությունների շրջանակում տեղեկացնում ենք, որ «Գերմանական Միջազգային համագործակցության ընկերություն (ԳՄՀԸ/GIZ) ՍՊԸ-ի և Վերականգնման վարկերի բանկի (ՎՎԲ/KfW) տեղային գրասենյակներ հիմնելու վերաբերյալ Համաձայնագրի» վերաբերյալ առաջարկություններ և դիտողություններ առկա չեն:
	Ընդունվել է ի գիտություն։

	9. ՀՀ Պետական գույքի կառավարման կոմիտե
	20.04.2023թ․

	
	N 01/12.8/3059-2023

	[bookmark: _GoBack]«Գերմանական Միջազգային համագործակցության ընկերության (ԳՄՀԸ/GIZ) ՍՊԸ-ի և Վերականգնման վարկերի բանկի (ՎՎԲ/KfW) տեղային գրասենյակներ հիմնելու վերաբերյալ» համաձայնագրով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է ի գիտություն։




